
«Հետք» թերթի լրագրող Վահե Սարուխանյանից ստացած հարցերի պատասխաններ    
 

Հարգելի պրն Սիմոնյան, 

 

Խնդրում եմ պատասխանել հետեւյալ հարցերին. 

 

-Ձեր գլխավորած պատվիրակությունը սեպտեմբերի 6-9-ը աշխատանքային եռօրյա այցով 

մասնակցել է Վիեննայում կայացած Խորհրդարանների նախագահների 5-րդ համաշխարհային 

համաժողովին եւ Ահաբեկչության դեմ պայքարի առաջին գլոբալ խորհրդարանական 

գագաթնաժողովին: Խնդրում եմ ներկայացնել ՀՀ պատվիրակության անվանական կազմը։  

 

-Հարգելի Վահե Սարուխանյան, Ձեր հարցի պատասխանը զետեղված է ՀՀ ԱԺ նախագահի  

2021 թվականի օգոստոսի  10-ի Կ-114-Ա կարգադրության մեջ: Այն տեղադրված է Ազգային 

ժողովի պաշտոնական կայքում՝ parliament.am:  

 

-Վիեննա մեկնելուց առաջ Դուք արձակուրդու՞մ եք եղել։ Եթե այո, խնդրում եմ նշել, թե 

կոնկրետ որ օրերին եք գտնվել արձակուրդի մեջ։  

 

-Ոչ չեմ գտնվել արձակուրդում։  

 

-Լրատվամիջոցներում ու սոցցանցերում լայն արձագանք է գտել Ձեր ներկայությունը 

հունական Միկոնոս կղզում։ Կարո՞ղ եք նշել, թե որ օրերին եք գտնվել այնտեղ։  

 

-Մասնավոր կյանքին առնչվող մեկնաբանություններ չեմ անում։ 

 

-Մեկ անգամ չէ, որ իշխանության բարձրաստիճան ներկայացուցիչները կորոնավիրուսի 

համավարակից հետո բնակչությանը կոչ են արել հանգստանալ Հայաստանում՝ օգնելով 

տեղական բիզնեսին։ Այս ֆոնին ինչո՞վ է պայմանավորված հենց Միկոնոսում հանգստանալու 

Ձեր որոշումը։ Ինչո՞վ է հրապուրել այդ կղզին Ձեզ։  

 

-Մասնավոր կյանքին առնչվող մեկնաբանություններ չեմ անում։ 

 

-Հաստատու՞մ, թե՞ հերքում եք, որ Միկոնոսում գիշերել եք Օրնոս ծոցի «Սանտա Մարինա» 

համալիրում։  

 

-Մասնավոր կյանքին առնչվող մեկնաբանություններ չեմ անում։ 

 

-«Պրինսիպոտե» ռեստորանի վերաբերյալ, որտեղ ժամանակ եք անցկացրել, շատ են 

դժգոհությունները թանկ գներից ու ծառայության որակից։ Ի՞նչ կարծիքի եք Դուք։ ԱԺ 

նախագահի համար այն մատչելի՞ էր։  

 

-Մասնավոր կյանքին առնչվող մեկնաբանություններ չեմ անում։ 

 



-Ձեզ ուղեկցող ԱԺ պատգամավորներ Էդուարդ Աղաջանյանն ու Հրաչյա Հակոբյանը եղե՞լ են 

Վիեննա մեկնած պատվիրակության կազմում։  

 

-Վիեննայի պատվիրակության կազմը հայտնի է, զետեղված է ՀՀ ԱԺ նախագահի 2021 

թվականի օգոստոսի 10-ի Կ-114-Ա կարգադրության մեջ, որը հրապարակված է ՀՀ Ազգային 

ժողովի պաշտոնական կայքում՝ parliament.am: 

 

-Վիեննայի աշխատանքային այցի ծախսերը հոգացել են հրավիրողնե՞րը, թե՞ ծախսերը 

կատարվել են ՀՀ պետբյուջեից կամ այլ աղբյուրից։  

 

-Ձեր հարցի պատասխանը զետեղված է ՀՀ ԱԺ նախագահի 2021 թվականի օգոստոսի 10-ի Կ-

114-Ա կարգադրության մեջ։ 

 

-Ձեր կինը ուղեկցե՞լ է Ձեզ Վիեննայում։  

 

-Ձեր հարցի պատասխանը զետեղված է ՀՀ ԱԺ նախագահի 2021 թվականի օգոստոսի 10-ի Կ-

114-Ա կարգադրության մեջ: 

 

-Կարո՞ղ եք ասել, թե որ ավիաընկերությունների ծառայություններից եք օգտվել Երեւանից 

Միկոնոս հասնելու, իսկ ապա Վիեննա մեկնելու եւ այնտեղից վերադառնալու համար։ Թռել եք 

էկոնո՞մ, թե՞ բիզնես դասի տոմսերով։ 

 

-Հունաստան, այնտեղից էլ Ավստրիա մեկնել եմ իմ անձնական միջոցներով: Վիեննայից 

Երեւան եմ վերադարձել ՀՀ կառավարության 29 դեկտեմբերի 2005 թվականի N 2335-Ն 

որոշմամբ սահմանված կարգով։ 

 

-Ինչպե՞ս կփարատեք այն կասկածները (կամ կհաստատեք), որ Միկոնոս ու  Վիեննա մեկնելիս 

եւ Երեւան վերադառնալիս օգտվել եք ոչ թե սովորական ավիաընկերության, այլ բիզնես դասի 

օդանավի ծառայություններից։  

 

-Այդ հարցի պատասխանն արդեն տվել եմ։ 

 

-Տեղյա՞կ եք, թե ովքեր են եղել սեպտեմբերի 5-ին Միկոնոսից Երեւան ժամանած բիզնես դասի 

ինքնաթիռի ուղեւորները։ Ձեր կինն ու Միկոնոսում Ձեզ ուղեկցած ԱԺ պատգամավորները 

նրանց թվու՞մ էին։ 

 

-Իմ եւ այլոց մասնավոր կյանքի վերաբերյալ տեղեկությունները չեմ մեկնաբանում։ 

 

 


